
1. INTRODUCION

Educar é proporcionar unha formacioén integral que lles permita a nenos e nenas, mozos e mozas
unha formacion plena e que axude a configurar a sia identidade, asi como construir unha
concepcion da realidade que integre a suia vez o cofiecemento e a sda valoracion ética e moral.
Coeducar implica educar sen diferenciar as mensaxes en funcién do sexo.

A coeducacién é un estilo educativo, un proceso de transformacion social que apunta a unha
convivencia entre os sexos afastada da opresién mutua e tendente a unha relacién de xustiza e
respecto e en interese dunha formacion integral e unha efectiva igualdade de oportunidades entre
homes e mulleres.

A educacion debe levarse a cabo dende unha perspectiva integral e de xénero, que contribia a
previr todo tipo de situacions de violencia, e en particular a de xénero. Nos ultimos anos tense
observado un aumento das condutas discriminatorias e dos estereotipos sexistas entre o alumnado
dos centros educativos que inflien no desenvolvemento da sda identidade e en como se manifesta
a violencia escolar, o que orixina un aumento dos conflitos e das situaciéns de violencia entre os
rapaces e as rapazas.

Co obxectivo de inverter esta tendencia a coeducacion preséntase como unha das ferramentas
mais utiles e potentes para poder acabar coa desigualdade, e a escola constittie unha plataforma
excelente para a superacién dos prexuizos sexistas e para acadar un cambio en profundidade das
estruturas e das practicas sociais non desexables, posto que non cabe dibida de que todo o que
ocorre nos colexios e nas universidades é un reflexo do que ocorre na sociedade, nun principio
como espello e despois como reflexién de volta cara & sociedade de novo. Se somos capaces de
transmitirlle ao alumnado dos nosos centros educativos valores baseados na paz e na igualdade, a
sociedade do futuro sera pacifica e igualitaria. Se non traballamos por unha verdadeira e efectiva
coeducacién non conseguiremos unha verdadeira transformacién da sociedade e polo tanto unha
igualdade real. Compre ter en conta que as aulas son tan diversas como o ¢ a sociedade; con todo,
as veces a diversidade, como é o caso da afectivo-sexual, ainda non se visibiliza nin se respecta,
senon que se rexeita por contravir “o correcto” e “o normal”. De ai a importancia de traballar esa
diversidade desde o sistema educativo.

E preciso polo tanto prestar atencién ao proceso de convivencia nos centros educativos para
conseguir que se valoren de maneira igualitaria as capacidades, os intereses e as achegas das
nenas e dos nenos e favorecer deste xeito as relaciéns de igualdade e de respecto, o que
repercutira non s6 nunha mellor convivencia escolar senén tamén nunha sociedade mais
igualitaria.

Por todo o exposto é necesario e imprescindible elaborar un plan de Igualdade de centro no que
se recollan as medidas que se van desenvolver ensinarlles aos nenos e as nenas a ter unha vision
do mundo e da sociedade libre de prexuizos e estereotipos.



2. CONTEXTUALIZACION NORMATIVA E DO CENTRO.

2.1 Marco Normativo

O desexo de construciéon dunha sociedade igualitaria por razén de xénero non nace sé da vontade
das autoridades publicas, sen6n que ademais ten un marco normativo, tanto estatal como
autonomico, no que se ampara. Mais ala do principio lexislativo de transversalidade, que obriga a
que a que o obxectivo da igualdade de xénero estea presente en todas as politicas publicas e na
accion administrativa, no caso concreto da educacion, o lexislador asume a suia importancia
estratéxica para a consecucién da igualdade.

A Constitucion espafiola de 1978 recofieceu no artigo 14 a igualdade ante a lei por razon de sexo,
pero, mais ald dese recofiecemento formal, estableceuse no artigo 9.2 que é unha obriga dos
poderes publicos promover as condicions para que esa igualdade sexa real e efectiva e, de xeito
moi similar, o noso Estatuto de autonomia atribielles a mesma obriga aos poderes publicos no
ambito da nosa Comunidade Auténoma, de tal xeito que a promocion da igualdade debe estar
presente en toda a actividade administrativa autondmica e en concreto na que ten que ver coa
regulacion e co fomento da educacion, materia na que tamén o Estatuto atribie competencia plena
a nosa Comunidade Aut6énoma en toda a sua extension, niveis e graos, modalidades e
especialidades sen prexuizo do disposto na Constitucion e nas leis organicas para a competencia
estatal.

No marco da Union Europea, a igualdade entre homes e mulleres constitie un dos principios de
actuacion das instituciéns comunitarias que deben ter presente en todas as suas accions. Isto figura
recollido no artigo 8 do Tratado de Funcionamento da Unién Europea. No eido concreto da
educacion a Resolucion do Parlamento Europeo, do 9 de xufio de 2015, sobre a estratexia da UE
para a igualdade entre mulleres e homes despois de 2015 considera que os estereotipos de xénero
seguen tendo unha grande influencia no dmbito educativo e destdcase o papel decisivo que
desempefia a educacién e a capacitacion na loita contra eses estereotipos e para pofler fin &
discriminacion baseada no xénero, asi como os seus efectos positivos para as mulleres e para a
sociedade e a economia en xeral.

AMBITO ESTATAL

No ambito estatal o preambulo da Lei organica 2/2006, do 3 de maio, de educacién, xa pon de
manifesto que a educacion é o medio de transmitir e, a0 mesmo tempo, de renovar, a cultura e o
acervo de cofiecementos e valores que a sustentan. Asi, un dos principais fins que se persegue coa
educacion é a formacion no respecto dos dereitos e das liberdades fundamentais e da igualdade
efectiva de oportunidades entre mulleres e homes, asi como a valoracién critica das
desigualdades, de forma que sirvan para superar os comportamentos sexistas.

Deste xeito, calquera 6rgano con competencias relacionadas coa educacion pode exercer unha
importante influencia en cuestions que atinxen a consecucién da igualdade de xénero.

O artigo 1 da Lei organica 2/2006, do 3 de maio, de educacion, establece como principio da
educacion “o desenvolvemento, na escola, dos valores que fomenten a igualdade efectiva entre
homes e mulleres, asi como a prevencion da violencia de xénero”.



No artigo 2 dise que o sistema educativo se orientara a consecucion de determinados fins, entre os
que salienta a “educacion no respecto dos dereitos e liberdades fundamentais, na igualdade de
dereitos e oportunidades entre homes e mulleres (...)".

A Lei orgdnica 3/2007, do 22 de marzo, para a igualdade de mulleres e homes establece:

Artigo 23. A educacion para a igualdade de mulleres e homes.O sistema educativo incluira entre
os seus fins a educacién no respecto dos dereitos e liberdades fundamentais e na igualdade de
dereitos e oportunidades entre mulleres e homes. Asi mesmo, o sistema educativo incluira, dentro
dos seus principios de calidade, a eliminacion dos obstaculos que dificultan a igualdade efectiva
entre mulleres e homes e o fomento da igualdade plena entre unhas e outros.

Artigo 24. Integracion do principio de igualdade na politica de educacién.

1. As administraciéns educativas garantiran un igual dereito a educacion de mulleres e homes a
través da integracion activa, nos obxectivos e nas actuacions educativas, do principio de igualdade
de trato, evitando que, por comportamentos sexistas ou polos estereotipos sociais asociados, se
produzan desigualdades entre mulleres e homes.

2. As administracions educativas, no ambito das suas respectivas competencias, desenvolveran,
con tal finalidade, as seguintes actuacions:

a) A atencion especial nos curriculos e en todas as etapas educativas ao principio de igualdade
entre mulleres e homes.

b) A eliminacion e o rexeitamento dos comportamentos e contidos sexistas e estereotipos que
supofian discriminacion entre mulleres e homes, con especial consideracién a iso nos libros de
texto e materiais educativos.

c) A integracion do estudo e aplicacion do principio de igualdade nos cursos e programas para
a formacion inicial e permanente do profesorado.

d) A promocion da presenza equilibrada de mulleres e homes nos drganos de control e de
goberno dos centros docentes.

e) A cooperacion co resto das administracions educativas para o desenvolvemento de
proxectos e programas dirixidos a fomentar o cofiecemento e a difusion, entre as persoas da
comunidade educativa, dos principios de coeducacién e de igualdade efectiva entre mulleres e
homes.

f) O establecemento de medidas educativas destinadas ao recofiecemento e ensino do papel das
mulleres na Historia".



AMBITO AUTONOMICO

No ambito autonémico son moitas as disposicions normativas que recollen instrumentos para
acadar unha educacion e formacion en igualdade entre mulleres e homes. Asi, o Decreto
lexislativo 2/2015, do 12 de febreiro, polo que se aproba o texto refundido das disposicions legais

da Comunidade Auténoma de Galicia en materia de igualdade establece:

Artigo 17. O curriculo regulador do sistema educativo.

1. A Xunta de Galicia adoptara, dentro das stas competencias, as medidas conducentes a lles
proporcionar, tanto as mulleres coma aos homes, unha educacion para a igualdade. Para estes
efectos, o curriculo regulador da practica docente de cada un dos niveis, etapas, ciclos, graos e
modalidades do sistema educativo adaptarase as seguintes especificaciéns relativas a obxectivos,
contidos, metodoloxia e criterios de avaliacion:

a) A comprensién do valor constitucional da igualdade entre ambos sexos como
obxectivo de especial atencidn, sen que, en ningtn caso, se admitan contidos, metodoloxia
ou criterios de avaliaciéon transmisores, directa ou indirectamente, dunha distribucion
estereotipada de papeis entre os sexos ou dunha imaxe de dominacion dun sexo sobre o
outro en calquera ambito da vida.

b) O enriquecemento do contido curricular coas contribuciéns ao cofiecemento
humano realizadas polas mulleres no pasado e no presente, e co axeitado reflexo do papel
das mulleres na evolucion histdrica.

) A adquisicién, en alumnos e alumnas, dos cofiecementos e das actitudes necesarias
que lles permitan, cando acaden a madurez, atender as suias propias necesidades domésticas
e os labores familiares compartidos, inclusive as cargas parentais e a atencion de familiares
que, por dependencia, necesiten a asistencia doutras persoas, mulleres ou homes.

d) O fomento das vocacions femininas naquelas 4reas onde se atopen
infrarrepresentadas as mulleres e o fomento das vocaciéns masculinas naquelas areas onde
se atopen infrarrepresentados os homes, buscando evitar as decisions profesionais derivadas
de prexuizos.

e) A garantia da coeducaciéon na Comunidade Auténoma de Galicia dentro das suas
competencias propias.

2. A Xunta de Galicia incluird nos programas de formaciéon do profesorado, como materia
especifica, a igualdade e a violencia de xénero.

Artigo 18. Erradicacién de prexuizos nos centros docentes.

1. Non se admitiran no centro docente as desigualdades entre alumnos e alumnas sustentadas en
crenzas, prexuizos, tradiciéns ou practicas consuetudinarias transmisoras, directa ou
indirectamente, dunha distribucion estereotipada de papeis entre os sexos ou dunha imaxe de
dominacion dun sexo sobre o outro en calquera ambito da vida.

2. De forma directa, as docentes e os docentes non permitiran ningunha forma de machismo e de
misoxinia que puidese existir no seo da comunidade escolar e, nomeadamente, entre nenos e



nenas e adolescentes, aplicaran activamente principios pedagéxicos de respecto 4 identidade e &
imaxe das mulleres.

Con tales efectos, nos regulamentos internos dos centros educativos, deberan explicitarse as
medidas de correccion ou sanciéon de comportamentos sexistas".

Por outra parte o artigo 19 refirese & integracion da igualdade na formacion profesional
dispofiendo:

"No desenvolvemento das stas competencias sobre desefio dos contidos dos titulos de
formacion profesional, autorizacion, xestion e homologacién dos centros formativos,
programacién e execucion de actuaciéns concretas, informacion e
orientacion profesional, avaliacién da calidade e cantas outras poida asumir no marco da Lei
organica 5/2002, do 19 de xufio, das cualificacions e da formacion profesional, a Xunta de
Galicia favorecera a igualdade de oportunidades entre mulleres e homes mediante actuacions
tendentes a evitar calquera tipo de discriminacion, a eliminar a segregacién profesional
horizontal e vertical e mais a eliminar a totalidade das desvantaxes de partida que afecten o
colectivo das mulleres".

Tanto o Decreto 105/2014, do 4 de setembro, polo que se establece o curriculo da educacién
primaria na Comunidade Auténoma de Galicia como o Decreto 86/2015, do 25 de xufio, polo
que se establece o curriculo da educaciéon secundaria obrigatoria e do bacharelato na
Comunidade Auténoma de Galicia establecen o obxectivo da igualdade entre mulleres e homes
na sociedade como finalidade primordial dos distintos niveis educativos, incluindo tamén
diversas referencias nos contidos concretos dos curriculos.

Tamén os decretos aprobados nos ultimos anos que regulan cada curriculo de ciclos formativos
e as ensinanzas especiais tefien como denominador comun a presenza deste obxectivo.

Do mesmo xeito, a Lei galega 11/2007, do 27 de xullo, para a prevencion e o tratamento
integral da violencia de xénero dedica o capitulo III do Titulo I & medidas encamifiadas a
formacion e prevencion da violencia de xénero, cuxa efectividade acada especial importancia
en momentos, nos que este problema, de primeira magnitude en todo o Estado, segue presente e
incluso con lamentables incrementos, para o cal tamén se debe considerar, tendo en conta que
estamos referindonos ao ambito educativo, a persistencia de patréons de comportamento de
dominacién do home sobre a muller nas xeraciéns mais novas, tal como indican os ultimos
estudos oficiais, crebando tendencias que se cria que estaban en diminucion.

Con respecto & integracién da diversidade sexual débese ter en conta o establecido na Lei
2/2014, do 14 de abril, pola igualdade de trato e a non discriminacion de lesbianas, gays.
transexuais, bisexuais e intersexuais en Galicia, que dedica o capitulo V as medidas no ambito
da educacion establecendo o seguinte:

Artigo 22. Inclusion da realidade LGTBI nos plans de estudos

A consellaria competente en materia de educaciéon incorporarda a realidade homosexual,
bisexual, transexual, transxénero e intersexual nos contidos transversais de formacién de todo o
alumnado de Galicia naquelas materias en que sexa procedente, dara audiencia ao Consello e,
de ser o caso, escoitara as asociacions, organizacions e colectivos LGTBI. Asi mesmo,
visibilizaranse na educacion os diferentes modelos de familia establecidos nesta lei. Ademais,
revisara os contidos de informacion, divulgacion e formacion que xa existan nos distintos
niveis de ensino e noutros ambitos formativos.

Artigo 23. Actitudes

A Administracion educativa galega, en colaboracion co departamento competente en materia de
igualdade, fomentara a realizacion de actividades dirixidas & comunidade escolar para a
prevencion de actitudes e comportamentos discriminatorios pola orientacién sexual ou a
identidade de xénero.



Artigo 24. Formacion do persoal docente

Estableceranse actividades de formacion para o persoal docente existente. Asi mesmo,
incorporarase a realidade LGTBI e os distintos modelos de familia aos cursos e masters de
formacién do futuro persoal docente e aos plans de estudos das titulaciéns de Educacion Social,
Macxisterio, Pedagoxia, Psicoloxia e Dereito.

Artigo 25. Divulgacion da realidade LGTBI entre as ANPA

A consellaria competente en materia de educacién, en colaboracién coas ANPA, desefiara
contidos para as escolas de pais e nais relativos a realidade LGTBI e aos diferentes modelos de
familia.

Artigo 26. Combater 0 acoso e favorecer a visibilidade

1. Estableceranse actuaciéns para combater o acoso escolar por razén de orientacién sexual ou
identidade de xénero, favorecendo a visibilidade do alumnado LGTBI e a plena normalidade
das distintas orientacions sexuais e identidades de xénero. Asi mesmo, informarase sobre os
mecanismos de denuncia dos casos de acoso.

2. Para os efectos de favorecer a visibilidade e de integrar de forma transversal a diversidade
afectivo-sexual nos centros escolares, a consellaria competente en materia de educacién
favorecera nos centros sostidos con fondos publicos a realizacién de actividades especificas
proximas a datas de celebraciéns internacionais relacionadas co recofiecemento efectivo de
dereitos a persoas lesbianas, gays, transexuais, bisexuais e intersexuais".

Por outra parte o Decreto 105/2014, do 4 de setembro, polo que se establece o curriculo da
educacion primaria na Comunidade Auténoma de Galicia establece como un obxectivo da
educacién primaria desenvolver unha actitude contraria aos “prexuizos de calquera tipo e aos
estereotipos sexistas e de discriminacion por cuestions de diversidade afectivo - sexual”. Asi
mesmo o Decreto 86/2015, do 25 de xufio, polo que se establece o curriculo da educacion
secundaria obrigatoria e do bacharelato inclie entre os seus elementos transversais evitar “os
estereotipos que supofian discriminacion por razon da orientacién sexual ou da identidade de
xénero, favorecendo a visibilidade da realidade homosexual, bisexual, transexual, transxénero e
intersexual”.

O Decreto 8/2015, do 8 de xaneiro, polo que se desenvolve a Lei 4/2011, do 30 de xufio, de
convivencia e participacion da comunidade educativa en materia de convivencia escolar
(DOG do 27 de xaneiro), contempla a integracion do principio de igualdade entre mulleres e
homes, para o que resolve establecer, sobre a base dun diagnéstico previo, as necesidades, os
obxectivos, as directrices basicas e as actuacions, incluindo a mediacién na xestion dos
conflitos, e contera actuaciéns preventivas, reeducadoras e correctoras.Asi pois, entre 0s
principios informadores e fins das normas de convivencia recéllese a educacion en igualdade
de dereitos e oportunidades entre homes e mulleres. Indica que a comunidade educativa, no seu
conxunto, velara pola aplicacion daquelas medidas que vaian encamifiadas a fomentar o
respecto as diferenzas, entre elas, a igualdade efectiva entre mulleres e homes.

Do mesmo xeito, sera tamén un principio que deberd rexer a composiciéon da comisién de
convivencia, que tera entre as suas funcions, impulsar accions dirixidas & promocion da
convivencia, especialmente no que se refire ao fomento das actitudes, para garantir a igualdade
entre mulleres e homes, a igualdade de trato de todos os membros da comunidade educativa e a
resolucioén pacifica de conflitos.

Entre os obxectivos xerais do plan de convivencia sinalase, fomentar nos centros educativos os
valores, as actitudes e as practicas que permitan mellorar o grao de aceptacion e cumprimento
das normas e avanzar no respecto a diversidade e no fomento da igualdade entre homes e



mulleres. Indicase como outro obxectivo facilitar a prevencion, detecciéon e eliminacion de
todas as manifestacions de violencia, especialmente do acoso escolar, da violencia de
xénero e das actitudes e comportamentos xenéfobos e racistas.

Asi mesmo, a igualdade entre homes e mulleres estara presente entre as actuacions formativas,
nos programas relacionados coa mellora da convivencia nos centros e recursos educativos, nas
medidas complementarias para a mellora da convivencia e nas medidas correctoras das
condutas gravemente prexudiciais.

2.2  Contexto do CEIP Praia de Quenxe

O colexio sitiase no concello de Corcubidn, encravado na comarca de Fisterra, que ocupa a zona
mais occidental da provincia de A Corufia. E un concello costeiro, situado en plena Costa da Morte.

Corcubién é unha vila que vive basicamente do sector servizos. Nela estdn a maior parte dos
servizos administrativos autonémicos e do goberno central: xulgado, notarias, INSS. Durante o
veran € un importante centro turistico. Dispén dun numero reducido de barcos de baixura. Nos
ultimos anos perdeu poboacién, posiblemente debido 4 falta de industria que xere postos de traballo.

Pddese considerar o nivel sociocultural da vila como medio. Hai gran nimero de asociacions
culturais. Existe unha biblioteca municipal dentro da Casa da Cultura que dispén de acceso a
Internet.

As familias

O tipo de familia do alumnado do CEIP Praia de Quenxe é en boa parte de caracter urbano. En
moitos casos sO traballa un dos proxenitores. Existe unha porcentaxe a ter en conta de familias
monoparentais.

Polo xeral, as familias asisten as reuniéns cos titores no comezo do curso e estan en contacto cos
titores para tratar temas relacionados cos seus fillos, presenten dificultades ou non.

A asociacion de nais e pais do centro colabora efectivamente co centro e xestiona diferentes
actividades extraescolares.

Unidades do centro. Profesorado

O noso centro ven funcionando con dudas ou tres unidades de EI, en funcién do numero de
alumnado, e seis unidades de Educacion Primaria.

A ratio é aproximadamente de 12 alumnos/as por aula.

O cadro de profesores estd formado por duas profesoras-titoras de Educacién Infantil e seis
profesoras-titoras de Educaciéon Primaria, especialistas de Inglés, Musica, Educacién Fisica e
Pedagoxia Terapéutica. Compartimos con outros centros a profesora de Relixién Catolica,
Orientadora e a profesora de AL. O equipo directivo, dado o nimero de unidades do centro, esta
formado polo director, a secretaria e a xefa de estudos.

O centro con un traballador do Concello que exerce as funciéns de conserxe no horario lectivo do
centro.



Espazos

O edificio consta dunha planta baixa na que se encontran a biblioteca, cinco aulas de Educacién
Primaria, sala de profesores, despachos de secretaria, xefatura, direccién e conserxeria; unha planta
superior na que se hai ddas ou tres aulas de Educacion Infantil, unha aula de Educacién Primaria, as
aulas de Informatica, Musica, AL, PT, e o despacho de Orientacion. Sinalar que hai un baixo
cuberta no que esta situado o ximnasio do centro.

Desde a planta primeira pddese acceder directamente ao patio de recreo e o desnivel entre a plana
baixa e a planta primeira pddese salvar mediante unha rampla adaptada.

Actividades do centro

O centro participa con diferentes instituciéns e organiza ao longo do curso diferentes actividades
extraescolares e complementarias de fomento da lectura, en pro da cultura galega, de mellora do
medio ambiente, de educacion en valores e da cultura da paz, etc.

Servizos do centro

e Servizo de Comedor Escolar.

e Actividades extraescolares(inglés, tambor tradicional, patinaxe, fitbol, robdtica...):
suspendidas durante este curso debido a crise da covid19

e Servizo de biblioteca de 15:00h a 17:00h: suspendido durante este curso debido a covid19

3. Analise da situacion do centro en relacion coa igualdade de xénero, coa violencia de
xénero e coa LGBTIfobia.

Consideramos que a existencia desta problematica no noso centro pode considerarse baixa ou moi
baixa.

Non existen apenas casos de violencia no centro, mais alé de sucesos "menores" ocasionais e
excepcionais e, en ningln caso, relacionados ou motivados pola diferenza de xénero. En canto a
LGTBIfobia tampouco se aprecia un rexeitamento cara este colectivo, e a comunidade educativa
mostrase na stia maioria tolerante e respectuosa.

No campo no que se poden ver maiores dificultades é no dos roles de xénero. Ainda abundan na
nosa sociedade certos estereotipos relacionados cos roles que deben desempefiar as persoas en canto
o xénero, que se reflicten nos comportamentos do noso alumnado e, seguramente, no noso propio,
mais do que nos gustaria recofiecer.

Con todo, este plan trata de aplicar medidas e promover actuaciéns, non s6 para corrixir as condutas
ou ideas preconcibidas inadecuadas, se non tamén para previr, educar e concienciar a toda a
comunidade educativa para a igualdade efectiva en todos os ambitos da vida con independencia do
xénero e/ou a orientacion sexual.

4. Obxectivos coeducativos que se abordan no plan.

4.1 Promocion da igualdade de oportunidades entre mulleres e homes.




Promover o recofiecemento efectivo da igualdade entre homes e mulleres. Desenvolver
valores persoais e sociais que promovan esta igualdade, asi como unha boa formacion
académica que permita gozar dunha verdadeira igualdade de oportunidades na vida
profesional.

Fomentar a superacion de estereotipos, prexuizos e discriminacién por razon de sexo, orixe,
raza, etc., asi como as desigualdades e xerarquias sociais baseadas nestes estereotipos, en
modas sociais ou culturais, en prexuizos sexistas ou en calquera outra forma de
discriminacion.

Educar para aprender a vivir en equidade ao longo da vida. As tarefas da vida doméstica e o
coidado das persoas deberian asumirse cunha clara corresponsabilidade entre homes e
mulleres. E necesario contrarrestar os posibles estereotipos de dominacién e dependencia
ainda moi arraigados na sociedade.

Promover a autonomia persoal. A aprendizaxe dos cofiecementos relacionados coas tarefas e
responsabilidades domeésticas, que antes se consideraron esenciais para o desenvolvemento
das funcions sociais das mulleres, debe ser hoxe unha necesidade para todos os mozos, dun
sexo e do outro, e debe ser promover a autonomia persoal para afrontalos.

Educar en igualdade no deporte e na actividade fisica. Necesitamos promover a equidade
nesas areas, tendo en conta as diferenzas entre mulleres e homes, pero sen limitar as stas
posibilidades. Ainda que hai practicas fisico-deportivas estruturalmente mais relacionadas
con mulleres ou homes, deberia facilitarse unha eleccién libre e non estereotipada.

Incluir a igualdade nos plans de formacion do profesorado. Estes plans deben promover o
respecto aos dereitos e liberdades, o exercicio de tolerancia, prevencion e resolucién pacifica
de conflitos en todos os ambitos da vida, igualdade de dereitos e obrigas entre homes e
mulleres tanto no ambito publico. como privado, corresponsabilidade no ambito doméstico,
etc. Prestarase especial atencién a deteccion precoz de violencia fisica ou psicoléxica tanto
na escola como na familia.

4.2 Prevencion, deteccion e intervencién en casos de violencia de xénero.

Educar na prevencién da violencia de xénero. E necesario erradicar as actitudes de dominio,
control, illamento, desvalorizacién, chantaxe, celos, intimidaciéns ou calquera outra
estratexia de coaccion. Debe visualizarse tamén sinalando exemplos concretos do que se
denominou "micromachismo", é dicir, pequenas actitudes ou comentarios, quizais
lexitimados polo ambiente social, pero que supofien unha violencia sutil contra as mulleres e
constitien unha forma deplorable de acoso.

Educar na deteccion de posibles casos de abuso ou abuso. E necesario indicar como detectar
actitudes ou comportamentos de acoso, asi como pautas sobre as formas de reaccion, tanto
no caso das vitimas como das que poden ser testemufias ou observadores.

4.3 Promocién do respecto pola diversidade afectivo-sexual.

Educar sobre o respecto e a non discriminacion das persoas debido & sta orientacion sexual.

4.4 Prevencion, deteccion e intervencion en casos de LGBTIfobia.




Implantar pautas para a prevencion, deteccion e reaccion para evitar calquera tipo de acoso ou

discriminacion.

5. Medidas concretas de actuacion nos seguintes ambitos

5.1. Organizacion do centro

>

Favorecer a representacion de homes e mulleres nos érganos de decision e representacion de
xeito equitativo.

* O Consello Escolar esta actualmente formado por 12mulleres e 2 homes. Igualmente,
nas comisions dentro do consello escolar contamos con representacion maioritaria de
mulleres.

Nomear unha persoa responsable en materia de igualdade no Consello Escolar para
participar no impulso do Plan de igualdade.

* Actualmente hai un membro do consello escolar responsable de impulsar medidas
educativas que fomenten a igualdade real e efectiva entre homes e mulleres que
participara no impulso do Plan de igualdade.

Difundir o plan entre os distintos axentes da comunidade (especialmente as familias)

* Difundiremos este plan a través da paxina web do centro, como un medio accesible para
todos e respectuoso co medio ambiente.

Promover a formacion do profesorado, do alumnado e das familias en materia de igualdade.

* Se a situacion sanitaria o permite, o alumnado tamén tera xornadas de formacion en
materia de igualdade por parte de profesionais externos 6 centro.

* O profesorado titor acompafiara ao alumnado nestas actividades do centro para a
promocion da igualdade e contra a violencia de xénero.

Empregar unha linguaxe inclusiva e igualitaria na actividade do centro.

* O profesorado do centro emprega unha linguaxe inclusiva e igualitaria na actividade do
centro, asi mesmo os documentos do centro.

Colaborar con outras entidades na realizacion de actividades coeducativas.

* A ANPA do centro, ALEN, colabora e participa habitualmente en actividades extraescolares e
complementarias que fomentan a igualdade.

* Existe unha permanente colaboracion cos servizos sociais do Concello de Corcubion
para a realizacion de actividades coeducativas.

Concretar actividades arredor das datas coeducativas do calendario escolar (25 de
novembro, 8 de marzo,etc.)

¢ Normalmente realizaranse diversas actividades e obradoiros con todo o alumnado do
colexio adicados a promocién da igualdade e a prevencién da violencia de xénero. Este

curso, pendente da posibilidade de cerrar concretar actividades con grupos reducidos, no
caso de que non fose posible levalas a cabo traballarase a nivel titoria.

5.2 Eliminacion dos estereotipos de xénero na transmision dos valores e dos saberes.

» Revisar as programacions didacticas e a practica docente desde unha perspectiva de xénero:
para incluir as mulleres relevantes en cada ambito do saber, os saberes asociados
tradicionalmente as mulleres, as desigualdades de xénero, para completar a historia da
humanidade...

* Proponse 6 profesorado que revise as programacions para dar visibilidade as mulleres
relevantes en cada ambito do saber.

* A biblioteca adquisicion de libros e material que promocione a igualdade e a
coeducaicion. Asi mesmo, desde o departamento de biblioteca tamén se adquire material
nas datas do dia da muller e contra a violencia de xénero

» Revisar o material didactico empregado na aula (valores, normas, representacions, seleccién
dos contidos, dos personaxes, das imaxes, da linguaxe, da proposta de actividades).

* Solicitase ao profesorado e a toda a comunidade educativa que nos informe de calquera
aspecto que supofia un estereotipo de xénero.

> Realizar actividades de sensibilizacion na aula.

¢ Dentro das normas de cada titoria e dentro dos contidos transversais relacionados co
respecto 0s compafieiros e compafieiras, farase fincapé na importancia da igualdade
entre homes e mulleres.

» Cando sexa posible, aproveitaranse as actividades curriculares para reflexionar sobre os
estereotipos na sociedade.

5.3. Xestion dos espazos, dos recursos e as oportunidades de realizacion vocacional de

xeito inclusivo.

» Promover lecturas coeducativas a través da biblioteca escolar.
* Adaquirironse titulos con contidos coeducativos e adquiriranse mais 6 longo do curso
> Revisar a idoneidade dos contidos audiovisuais das actividades do centro.

* O profesorado do centro procurara que os contidos audiovisuais utilizado nas actividades
do centro respecten a igualdade e a diversidade afectivo-sexual.

» Xestionar as actividades e da ocupacién do patio para favorecer a inclusion.

* Procuraremos organizar o patio para favorecer a inclusion e xogos inclusivos (comba,
x0gos con balon nos que participen nenos e nenas,...)

» Promover a cooperacién nos espazos tecnol6xicos.

* Este curso coa actividade de robotica preténdese, entre outros obxectivos, realizar
proxectos de innovacion e tecnoloxia de maneira colaborativa.

» Promover a participacion do sexo menos representado nas actividades cientifico-
tecnoloxicas, deportivas, artisticas, de coidado etc.

* Todas as actividades artisticas, tecnoloxicas, deportivas, realizadas no centro son
integradoras e realizadas independentemente por nenos e nenas.

5.4 Inclusion dos valores coeducativos na xestion da convivencia escolar.

» Promover o respecto e do bo trato entre mulleres e homes.

* Entre as normas de comportamento do centro incidese no respecto entre todas as
persoas.

» Promover o respecto cara a diversidade sexual e de xénero.

* Dentro do respecto a diversidade incidese na necesidade de respectar as diferentes
caracteristicas de todas as persoas xa sexan por razon de raza, xénero, diversidade
sexual, capacidades,...

» Promover a corresponsabilidade na realizacion das tarefas.

* Todo o profesorado incide na necesidade de que o alumnado e corresponsabilice na
tarefa de velar polo cumprimento das normas, o respecto entre compaiieiros e
compafieiras e a resolucion pacifica de conflitos.

6. Seguimento e avaliacion

Este plan é un documento dindmico que se ira adaptando & realidade do centro e as circunstancias
do curso escolar, realizarase unha avaliacion continua do cumprimento dos obxectivos do plan, para
poder axustar e engadir novas actuacions ou retirar algunha que non se poida levar a cabo.

O final de curso realizarase unha avaliacién do cumprimento dos obxectivos a través dos seguintes
indicadores.

» Respecto da promocion da igualdade de oportunidades entre mulleres e homes.
* Promoveuse o recofiecemento efectivo da igualdade entre homes e mulleres.

* Fomentouse a superacion de estereotipos, prexuizos e discriminacion por razén de sexo,
orixe, raza, etc.

* Educouse para a corresponsabilidade doméstica e de coidado das persoas.
* Conseguiuse contrarrestar os estereotipos de dominacién e dependencia.
* Promoveuse a autonomia persoal.

* Promoveuse a igualdade no deporte e na actividade fisica.

* Incluiuse a igualdade nos plans de formacion do profesorado.
» Respecto da prevencion, deteccion e intervencion en casos de violencia de xénero.
* Educouse na prevencion da violencia de xénero.

* Visualizouse con exemplos concretos pequenas actitudes ou comentarios, que supofien
unha violencia contra as mulleres.

* Educouse na deteccion de posibles casos de abuso ou abuso.

* Déronse pautas sobre como actuar tanto no caso das vitimas como das que poden ser
testemuiias ou observadores.

» Respecto da promocién do respecto pola diversidade afectivo-sexual.

* Educouse sobre o respecto e a non discriminacién das persoas debido & stia orientacion
sexual.

» Respecto da prevencion, deteccion e intervencion en casos de LGBTIfobia.

* Implantaronse pautas para a prevencién, deteccion e reaccion para evitar calquera tipo
de acoso ou discriminacion.

Logo da analise e da valoracion destes datos, estableceranse propostas de mellora para os seguintes
cursos escolares co fin de ir completando a abordaxe dos distintos obxectivos coeducativos.

7. Difusion do presente proxecto

Este documento sera enviado por correo electronico a todo o profesorado e posto a
disposicién de toda a comunidade educativa a través da na nosa web.

Tamén habera unha copia impresa na secretaria do centro a disposicién de toda a
comunidade educativa.

O PLAN DE IGUALDADE foi aprobado polo Claustro de profesores e polo Consello
Escolar do CEIP PRAIA DE QUENXE o dia 25 de Novembro de 2019. Forma parte do
Proxecto Educativo do centro e desenvilvese anualmente no marco da sua
Programacion Xeral Anual. No presente curso 2020/21 as actividades conxuntas que
normalmente se levaban a cabo estaran supeditadas a situacion sanitaria na que nos

atopemos.
A Secretaria: O director:

Asdo: Laura Teijeiro Blanco Delfino Dominguez Léston

